
Тақризи
муқарризи расмӣ ба диссертатсияи Ақризоев Мақсуд Маҳрамбекович дар 
мавзӯи «Алексей Алексеевич Бобринской -  муҳаққиқи таърих ва 
этнографиям Кӯҳистони Бадахшон” барои дарёфти дараҷаи илмии доктори 
фалсафа (PhD) аз рӯйи ихтисоси 6D020303 -  Таърихнигорй, манбаъшиносй 
ва методҳои таҳқиқоти таърихй.

Рисолаи илмии ба фаъолияти илмии яке аз муҳаққиқони намоёни 
рус, граф А.А. Бобринской, ки дар омӯзиши таърих ва мардумшиносии 
тоҷик нақши муҳим бозидааст, бахшида шудааст. Ӯ дар охири асри XIX -  
ибтидои асри XX ба Осиёи Миёна сафар карда, тарзи зиндагй ва урфу 
одати тоҷиконро таҳқиқ намуда, дар қатори аввалин олимони рус буд, ки 
ба омӯзиши илмии Бадахшон пардохтааст.

Муҳимияти мавзуи рисолаи диссертатсионй дар он ифода меёбад, 
ки ин аввалан ин нахустин тадқиқоти муфассал дар мавзуи 
интихобгардида мебошад. Маълумоти беш аз 120 сол пеш гирдовардаи 
А.А. Бобринской аз ҳаёти сокинони кӯҳистонҳои Зарафшон, Қаротегин 
ва Бадахшон барои таҳқиқи масъалаҳои баҳсталаби мардумшиносй ва 
таърихи тоҷикон арзиши муҳим пайдо карданд. Омӯзиши мероси илмии 
А.А. Бобринской имконият медиҳад, ки масъалаҳои муҳими таърихи 
мардуми Бадахшон ба риштаи таҳлили илмй кашида шаванд.

Дар қисмати дараҷаи таҳқиқи мавзӯъ муаллифи диссертатсия 
таълифоти илмии доир ба мавзӯъро ба чор гурӯҳ тақсим намудааст. Ба 
гурӯҳи аввал як қатор муҳаққиқони маъруфи замони Шӯравй, ба гурӯҳи 
дувум асарҳои мардумшиносии машҳур, ба гурӯҳи сеюм таҳқиқоти 
давраи истиқлолият, ба гурӯҳи чорум диссертатсияҳои ба осори 
муаллифони тоинқилобии рус бахшидашуда дохил мешаванд.

Навгонии тадқиқот вобаста ба ҳар як параграфи диссертатсия бо 
мақсади муайян намудани комёбй ва мувафаққияти илмй пешниҳод 
гардидааст ва бо алоқамандй дар андешаҳои ба ҳимоя пешниҳодшаванда 
дарҷ мешавад, ки мазмуни кори илмиро қавитар менамояд. Навоварӣ 
дар он ифода меёбад,- ки хусусияти маҷмуии эскпедитсияҳои А.А. 
Бобринской таҳлил гардида, бории аввал маълумоти А.А. Бобринской бо

маълумотҳои олимони Ғарб, ки дар ҳамон давра аз Бадахшон дидан 
намуда буданд, муқоиса мешаванд. Ҳамчунин саҳми А.А. Бобринской 
дар омӯзиши дин, анъана ва урфу одати мардуми Кӯҳистони Бадахшон 
муайян гардида, аҳамияти илмии маълумотҳои антропологи ва этникии 
А.А. Бобринской барои таҳқиқотҳои минбаъдаи олимони соҳаҳои мазкур 
ва омӯзиши таърих ва фарҳанги маънавии мардуми Кӯҳистони Бадахшон 
нишон до да шудааст.

Нуктаҳои ба ҳимоя пешниҳодшаванда муайян кардани мақсад ва 
муҳимтарин омилҳое, ки А.А. Бобринскойро барои таҳқиқоти кишварҳои 
Осиёи Миёна водор намуданд, зарурати илмӣ, сиёсӣ ва маънавии таъсис 
додани экспедитсия ба минтақаҳои кӯҳистони тоҷикнишин аз тарафи А.А. 
Бобринской, аҳамият ва натиҷаҳои экспедитсияи А.А. Бобринской барои 
илмҳои таъриху этнография ва нақши онҳо дар тартиб додани низоми 
умумиилмии кишваршиносии замони муосир, таҳлили иқтисод ва 
муносиботи заминдорй, касбу кор, ҳунармандй, савдо ва шикор дар 
Бадахшон дар асоси маълумотҳои АА. Бобринской, мусоидати осори 
илмии А.А. Бобринской дар тасвири хусусиёти антропологй ва этникии 
сокинони минтақаи Бадахшон, эътиқоди динӣ, тақвимҳо, парастиши 
мардум, тавсифи мавзеъҳои таърихй ва муносибатҳои никоҳу оила дар 
ҳудуди Кӯҳистони Бадахшон мебошанд.

Аҳамияти назарӣ ва амалии тадқиқот дар он аст, ки натиҷаҳои 
онро дар ҷараёни таълифи китобҳои илмй роҷеъ ба таърихи халқи 
тоҷик, манбаъшиносй ва китобҳои дарсй, таҳияи барномаҳои таълимй, 
курсҳои махсус ва маводи иловагй барои донишҷӯёни ихтисосҳои 
гуманитарии донишгоҳҳо истифода бурдан мукин аст.

Дараҷаи эътимоднокии натиҷаҳои таҳқиқот: аз дақиқ будани 
маълумот, кофӣ будани маводи таҳқиқотй, коркарди натиҷаҳои таҳқиқот 
ва ҳаҷми интишорот, гузаронидани таҳқиқоти диссертатсионй бармеояд.

Диссертатсия пояи васеи манбаъшиносй дорад. Муаллиф дар 
рафти пажӯҳиш ба истиснои осори илмии А.Бобринской аз асарҳои 
муҳақиқони тоинқилобии рус, аз ҷумла низомиён, мардумшиносон, 
ҷуғрофидонҳо, кишваршиносон ва табиатшиносон, ёдцошт, гузоришҳо ва 
ҳисоботи низомиён ва ходимони сиёсии Россия, маводи матбуоти даврии 
империяи Россия, асарҳо, ёддоштҳо ва мақолаҳои сайёҳон ва муҳаққиқони 
ҳамон давраи Ғарб, пеш аз ҳама Британияи Кабир ки оид ба таърих ва 
этнографияи Бадахшон, асарҳои таърихии муаллифони маҳалии охири 
асри XIX ва ибтидои асри XX, маводи бойгонй ва матбуоти даврӣ, 
инчунин маълумоти ҳангоми таҳқиқоти саҳрой ҷамъоваринамудаи 
муаллифи диссертатсия истифода кардааст.

Саҳми шахсии довталаби дараҷаи илмй дар таҳқиқот аз он иборат 
аст, ки дар асоси маъхазҳои таърихй, маводи бойгонй, мақолаҳо, 
диссертатсияҳо, адабиёти илмй ва дигар сарчашмаҳо давраҳои асосии 
сафарҳои А.А. Бобринской дар минтақаҳои тоҷикони Зарафшон ва 
Бадахшон баррасй гардида, мероси илмй ва экспедитсияҳои А.А. 
Бобринской оид ба таърих ва мардумшиносии Кӯҳистони Бадахшон 
тахдил ва бо маълумоти олимони Ғарб, ки дар ҳамин давра, аз ин минтақа 
дидан намудаанд, муқоиса шудааст.

Рисола дар асоси таҳлил ва хулосабардорй аз маводи навтарини 
маъхаз ва адабиёти дастраси илмӣ навишта шуда, аз муқаддима, се боб, 
хулоса, рӯйхати сарчашмаҳо ва адабиёти истифодашуда иборат аст.

Дар қисмати муқаддимавии диссертатсия мубрамии мавзӯи 
тадқиқот, дараҷаи таҳқиқи мавзӯъ, мақсаду вазифаҳо, объекти таҳқиқот, 
ҳудуд ва хронологияи диссертатсия, пойгоҳи сарчашмашиносии 
тадқиқот, навгонии илмй, нуктаҳои асосии ба ҳимоя пешниҳодшаванда, 
аҳамияти назариявй ва илмию амалӣ, дараҷаи эътимоднокии 
диссертатсия, мутобиқати диссертатсия ба шиносномаи ихтисоси 
илмӣ, саҳми шахсии довталаби дарёфти дараҷаи илмй дар тадқиқот, 
тасвиб ва амалисозии натиҷаҳои диссертатсия, интишорот аз рӯи 
мавзуи диссертатсия, сохтор ва ҳаҷми диссертатсия ва қисмати асосии 
кори илмиро дарбар мегирад.

Дар қисмати асосии рисола мазмуни фишурдаи бобҳо ва зербобҳои 
диссертатсия оварда шудааст. Боби якуми диссертатсия «Шарҳи ҳол ва 
мероси илмии А. А. Бобринской» ном дошта, аз ду зербоб иборат аст. Дар 
зербоби якум, «Давраҳои асосии ҳаёт ва фаъолияти А. А. Бобринской» 
қайд карда мешавад, ки таҳқиқоти илмии А.А. Бобринской асосан аз соли 
1894 оғоз мегардад. Дар ин давра вай аввалин маротиба бо олимони 
Ҷамъияти ҷуғрофиявии рус масъалаи таҳқиқ намудани ҳаёти мардуми 
Осиёи Миёнаро ба миён мегузорад, зеро шахсан худаш нисбати ин масъала 
шавқи бениҳоят зиёд дошт. Экспедитсияи авалини ӯ ба Осиёи Миёна 
апрели соли 1895 сурат гирифт. 5 июн А.А. Бобринской ба Қарақӯли 
Помир мерасад ва аввалин маводи зиёди этнографиро ҷамъоварй 
менамояд. (с.18)

Дар зербоби дуюм, ки «Тахдили осори илмии А.А. Бобринской оид 
ба Кӯҳистони Бадахшон» ном дорад, қайд карда мешавад, ки мероси илмй 
ва маълумотҳои этнографии А. А. Бобринской дойр ба минтақаи 
Бадахшон аз се китоб иборат мебошад. Дар ин китобҳо дойр ба мавқеи 
ҷуғрофии Дарвоз ва хатти сарҳади он, гулдузй ва ҷуроббофии мардуми

Дарвоз, суҳбатҳои А. Бобринской бо пирони мазҳаби исмоилй, тамоми 
ҷиҳатҳои ҳаёти мардуми Бадахшон маълумот омадааст. (с. 33)

Боби дуюми рисола «Инъикоси таърихи Помир дар асарҳои А. А. 
Бобринской» ном дошта, аз чор зербоб таркиб ёфтааст.

Дар зербоби якум «Вазъи сиёсии Помир дар охири асри XIX» 
муаллиф қайд мекунад, ки вазъияти минтақа дар арафаи сафарҳои А.А. 
Бобринскойро омӯхта, онро бояд ҳамчун як қисми таърихи 
муносибатҳои Англия ва Россия баэътибор гирифт, зеро тамоми воқеаҳо 
ва нақшаҳое, ки дар байни ин давлатҳо амалй мешуданд, хоҳу нохоҳ ба 
қисмати мардумони минтақаи Помир таъсир мерасониданд. (с.44)

Дар зербоби баъдии боби дуюм саҳми А. А. Бобринской дар 
омӯзиши мазҳаби исмоилия инъикос гардидааст. Дар давоми суҳбатҳои 
аввалини худ бо мардуми маҳаллй, А.А. Бобринской аз онҳо ягон 
маълумотро дар бораи мазҳаби исмоилй гирифта наметавонад, зеро 
мардуми ин минтақа б а бегонагон боварии хеле кам доштанд ва аз ҳамин 
лиҳоз бо А.А. Бобринской дар ин мавзуъ ягон масъаларо муҳокима 
намекарданд. Пас аз пайдо кардани боварй нисбат ба А.А. Бобринской 
пирони исмоилй бо вай оид ба мазҳаби исмоилй суҳбатҳо дойр намуда, 
таърихи онро нақл мекарданд.

Дар зербоби сеюми боби дуюм «Иқтисод ва муносиботи заминдорй» 
масъалаҳои иқтисодй ва заминдории сокинони Бадахшон дар асоси 
маълумоти А. А. Бобринской инъикос гардидааст. Муаллиф навиштааст, 
ки масъалаи муҳими асарҳои А.А. Бобринской ин вазъи иқтисодй ва 
анъанаи зироаткории сокинони минтақа мебошад. Камзаминию 
камҳосилии Помири Ғарбиро А.А. Бобринской ва дигар олимону 
таҳқиқотчиёни рус мушоҳида карданд. Масъалаи дигаре, ки А. Бобринской 
ба он таваҷҷӯҳ намудааст, ин низоми обёрикунй мебошад. Низоми обёрии 
ҳар як деҳа аз дигараш фарқ мекард. (с.83)

Дар зербоби чоруми боби дуюм “Шуғли аҳолӣ, ҳунармандй ва 
тиҷорат” масъалаҳои шуғли анъанавй, ҳунармандӣ ва сатҳи муносиботи 
тиҷорати дар Кӯҳистони Бадахшон тибқи асарҳои А. А. Бобринской 
тахдил гардидаанд. А.А. Бобринской мавқеи ҷуғрофии қаторкӯҳҳои 
Бадахшонро омӯхта, аҳамияти стратеги доштани ин минтақаро дарк 
мекунад, зеро тавассути он чандин роҳҳои сатқи байналмилалй ва дохилй 
мегузаштанд, ки барои инкишофи савдои дохилӣ ва берунии минтақа 
мусоидат мекарданд. (с.86)

Боби сеюми диссертатсия «Накдш А. А. Бобринской дар омӯзиши 
этнографияи Помир» ном дошта, он аз панҷ зербоб иборат мебошад.

Дар зербоби якуми боби сеюми диссертатсия «Характеристикаи 
антрополога ва этникии сокинони минтақа» хусусиятҳои симошиносӣ ва 
этникии мардуми Бадахшон оварда шудааст. А. А. Бобринской дар 
сарзамини Бадахшон тахдили этникии сокинони маҳаллиро аз 
тақсимбандии нажодии онҳо ба ду гурӯҳи асосӣ -  эронй, ки ба онҳо 
тоҷикони кӯҳистон дохил мешуданд ва қирғизҳо, ки дар қисмати шарқии 
Помир сукунат доштанд, оғоз мекунад. (с. 124)

Дар зербоби дуюми боби сеюм «Муносибати оила ва никоҳ аз нигоҳи 
А.А. Бобринской» оид ба сатҳи инъикоси масъалаҳои оиладорӣ ва никоҳи 
кӯҳистониён дар асарҳои А.А. Бобринской сухан меравад. Алексей 
Алексеевич Бобринской ҳамчун этнограф ба низоми оиладорй, маросими 
сур (тӯй), тарбияи фарзанд ва дигар урфу одатҳо, ки бо оила алоқамандӣ 
доранд, диққат до да, қисми таҳқиқоти худро ба ин соҳа бахшидааст. (с. 137) 

Дар зербоби сеюми боби сеюм “Бовариҳои динй ва маросимҳои 
анъанавии парастишии сокинони Кӯҳистони Помир аз нигоҳи А.А. 
Бобринской” расму русум ва этиқоду бовариҳои мардуми Помир аз рӯи 
маълумоти А. А. Бобринской баррасй гардидааст. А.А. Бобринской дар 
давоми сафарҳои худ дар Кӯҳистони Бадахшон накдш зиёратгоҳҳо ва 
остонҳоро дар дину оини мардуми кӯҳистон муҳим мехдсобад. (с. 150)

Дар зербоби чоруми боби сеюм “Тақвимҳо ва идҳои сокинони Помир 
дар нигориши А.А. Бобринской” саҳми А. А. Бобринской дар таҳқиқи 
тақвимҳо ва идҳои анъанавии мардуми Помир муайян карда шудааст. Дар 
давоми экспедитсияҳо ба Кӯҳистони Бадахшон, А.А. Бобринской ба идҳо, 
ҷашнҳо ва тақвими мардумй диққати хоса дод, зеро дар ин унсурҳо 
бевосита таърихи анъанаҳои мардумй ва фарҳанги ин минтақа инъикос 
мегардид. (с. 157)

Дар зербоби панҷуми боби сеюм “Тасвири мероси фарҳанги моддй 
дар мисоли қалъаҳои Помир дар осори А.А. Бобринской” саҳми А. А. 
Бобринской дар таҳқиқи фарҳанги моддй ва қалъаҳои минтақа нишон 
дода шудааст.

Яке аз масъалаҳои асосие, ки А. А. Бобринской ба он диққати махсус 
додааст, ин инъикоси ёдгориҳои таърихй, дар мисоли харобаҳои қалъаҳо, 
тӯпхонаҳо ва тасвир намудани ғорҳо мебошанд, ки имрӯз маълумоти олим 
арзиши илмии худро ҳифз карданд. (с. 168)

Дар қисмати ҷамъбастии рисола диссертант хулосахои мантиқй, 
вазифаҳои тадқиқотро барои оянда оварда, қайд менамояд, ки таҳқиқоти 
Алексей Алексеевич Бобринской ва қамсафарони вай, ки се маротиба ба

минтақаҳои кӯҳистон сафар намуданд, на танҳо барои омӯзиши 
этнография, бостоншиносӣ ва антропологияи халқи тоҷик асос гузоштанд, 
балки ба таҳқиқи пурраи халқи тоҷик мусоидат намуданд. Маълумотҳои 
А.А. Бобринской имкон фароҳам оварданд, то ки таҳқиқоти ҳаёти 
мардуми кӯҳистон диққати олимони соҳаҳои гуногуни илмро ба худ ҷалб 
созад. Имрӯз он ҳама маълумотҳое, ки А.А. Бобринской ҷамъоварӣ 
намудааст арзиши илмии худро аз даст надодааст. (с.181)

Дар баробари ҷой доштани муваффақиятҳо дар кори илмй 
камбудиҳо низ ба назар мерасанд, ки дар чунин шакл баён намудан 
мумкин аст:
- тавассути усули таҳлили муқоисавй таҳқиқ намудани маълумотҳои 
экспедитсияҳои А.А. Бобринской бо олимон ва муҳаққиқони дигари 
ҳамин давра доир ба ҳаёти иқтисодй ва иҷтимоии мардуми Кӯҳистони 
Бадахшон, ҳамчунин дар асоси маълумотҳои А.А. Бобринской муайян 
кардани вазъи сиёсии он давраи ин минтақа ва таъсири он ба ҷомеаи 
сокинони Кӯҳистони Бадахшон, инчунин таҳлили хулосаҳои сиёсии А.А. 
Бобринской дар рисола начандон васеъ ифода ёфтааст; (с.9)
- диссертант методологияи материализми диалектикй, категорияҳои 
фалсафиро истифода бурдааст, ки ин илми фалсафа буда, дар 
таърихнависӣ ба мақсад мувофиқ нест; (c.l 1)
- доир ба масъалаҳои асосии рисола даҳҳо олимони ғарбии тоинқилобй ва 
муосир таҳқиқот бурданд, вале муаллиф танҳо бо осори Ҷон Вуд, 
О.Олуфсен, Т. Гордон, С. Генди, А.Херман ва А. Стейн, махдуд шудааст; 
(с.12)
- дар диссертатсия қайд карда мешавад, ки бори нахуст аҳамияти 
методологии маълумотҳои экспидитсияҳои А.А. Бобринской ва 
таҳлилҳои илмии осори аъзои экспедитсияҳои ӯ мавриди баррасии илмй 
қарор гирифтааст. Вале моҳияти методологияи А. Бобринской баён 
нашудааст; (с. 13)
- соли 1908 А.А. Бобринской китоби «Кӯхистониёни болооби Панд 
(вахониён ва ишкошимиҳо)» - ро нашр мекунад. Дар ин асари илмй 
А.А.Бобринской тамоми ҷиҳатҳои ҳаёти мардуми Помирро таҳлил 
мекунад. Аммо таҳлили ин асар дар диссертатсия пурра мушохида 
намешавад; (с. 35)
- дар рисола сӯҳбатҳои А.А. Бобринской пирони исмоилй оид ба мазҳаби 
исмоилй оварда шудааст. Оё танҳо бо усули ташкили сӯҳбат таърихро 
навиштан мумкин аст? (с.62-63);
- чизе, ки барои А.А. Бобринской як ҳудуди махфй буд ва дар аввал вай 
аз ӯхдаи фаҳмидани сирру асрори он баромада натавонист, ин мазҳаби

исмоилй буд. Муаллиф иқрор аст ки А.Бобринской ба мақсад нарасид, 
пас чаро зербоб чунин унвонро гирифт? (с.73)
- тадқиқоти олимони зиёд аз назари муаллиф берун мондааст;
- рисолаи илмй хусусияти иттилоотй -  логографй нисбат ба А. Бобринской 
дорад.

Автореферат ба мазмуни диссертатсия мувофиқат мекунад. Дойр 
ба мавзӯъ 6 мақолаи илмй дар маҷаллаҳои тақризшавандаи КОА назди 
Президента Ҷумҳурии Тоҷикистон, 3 мақола дар нашрияҳои дигар чоп 
шудаанд.

Рисолаи диссертатсионӣ имкон медиҳад, хулоса карда шавад, ки 
таҳқиқоти ба ҳимоя тавсияшуда аз рӯи маводи истифодашуда, аз ҷумла 
манбаъҳои таърихй, адабиёти илмӣ ҳамчун тадқиқоти мустақил ва 
мукаммал дониста шавад, ки дар доираи он масъалаҳои мубрами илмие 
ҳаллу фасл гардида, барои таърихи халқи тоҷик аҳамияти калон дорад. 
Хулоса, диссертатсияи Ақризоев Мақсуд Маҳрамбекович дар мавзӯи дар 
мавзуи «Алексей Алексеевич Бобринской -  муҳаққиқи таърих ва 
этнографияи Кӯҳистони Бадахшон» тибқи банди 53-и низомномаи Шурои 
диссертатсионй, ки бо Қарори Ҳукумати Ҷумҳурии Тоҷикистон аз 30 
июни соли 2021, таҳти №267 тасдиқ гардидааст, пурра ҷавобгу буда, 
муалллифи он сазовор барои дарёфти дараҷаи илмии доктори фалсафа 
(PhD) аз рӯйи ихтисоси 6D020303 -  Таърихнигорй, манбаъшиносӣ ва 
методҳои таҳқиқоти таърихӣ мебошад.

Доктори илмҳои таърих, профессори 
кафедраи таърихи умумии ДДХ 
ба номи академик Бобоҷон Ғафуров

